
АҚПАРАТТЫҚ ХАТ 

Құрметті әріптестер, студенттер және жас зерттеушілер! 

Шерхан Мұртаза атындағы Халықаралық Тараз университеті 2026 жылғы 16–17 қарашада 

Халықаралық студенттер күніне орай GLOBAL STUDENT FORUM – 2026 аясында «Жаңа буын 

ғылымы: зерттеу, инновация және жаһандық сын-қатерлер» тақырыбындағы I Халықаралық 

студенттік ғылыми-инновациялық конференция өткізеді. 

Конференцияның негізгі мақсаты – қазақстандық және шетелдік студенттердің ғылыми-зерттеу 

және инновациялық әлеуетін дамыту, халықаралық академиялық байланыстарды кеңейту, жас 

зерттеушілердің ғылыми коммуникация, пікірталас және жобаны қорғау дағдыларын жетілдіру, 

сондай-ақ үздік студенттік зерттеулер мен инновациялық жобаларды қолдау. 

Іс-шара дәстүрлі ғылыми баяндамалармен шектелмей, ғылыми секциялар, Үш минуттық ғылыми 

зерттеу таныстырылымы (3-Minute Research Pitch), Халықаралық зерттеу командаларының сайысы, 

Жасанды интеллект және ғылыми зерттеу сайысы, Ғылыми постерлер көрмесі, Стартаптар мен 

инновациялық жобалар таныстырылымы және «Шекарасыз ғылым» халықаралық ғылыми байланыс 

алаңы форматтарын біріктіреді. 

Конференцияға Қазақстан Республикасының және шетелдік жоғары оқу орындарының білім 

алушылары шақырылады. Шетелдік серіктес жоғары оқу орындары үшін ұсынылатын делегациялық 

формат – 2 студент және 1 профессор/ғылыми жетекші (ментор). Қазақстандық жоғары оқу 

орындарынан қатысушылар санына шектеу қойылмайды. Офлайн қатысуға басымдық беріледі; 

халықаралық географияны кеңейту мақсатында онлайн қатысу мүмкіндігі де қарастырылады. Жұмыс 

тілдері: қазақ, орыс және ағылшын. 

ҒЫЛЫМИ БАҒЫТТАР 

1. Жасанды интеллект, цифрлық технологиялар және болашақ инновациялар 

Жасанды интеллект, цифрландыру, үлкен деректер, киберқауіпсіздік, ақпараттық технологиялар, 

цифрлық білім беру және жаңа технологиялық шешімдер.  

2. Тұрақты даму, экология және жасыл кампус 
БҰҰ-ның Тұрақты даму мақсаттары (ТДМ), климаттың өзгеруі, қоршаған ортаны қорғау, жасыл 

экономика, энергия және ресурс тиімділігі, қалдықтарды басқару, биоалуантүрлілік және жасыл кампус 

бастамалары.  

3. Ауыл шаруашылығы, су ресурстары және азық-түлік қауіпсіздігі 
Агротехнологиялар, тұрақты ауыл шаруашылығы, су ресурстарын тиімді пайдалану, ирригация, 

өсімдік және мал шаруашылығы, ветеринария, аквакультура және азық-түлік қауіпсіздігі.  

4. Білім беру, тілдер және гуманитарлық зерттеулер 



Білім беру және педагогикалық инновациялар, тіл білімі, әдебиет, тарих, мәдениет, цифрлық 

гуманитаристика, мәдени мұра және гуманитарлық зерттеулер.  

5. Экономика, кәсіпкерлік және креативті индустриялар 

Экономика, қаржы, менеджмент, кәсіпкерлік, студенттік стартаптар, инновациялық бизнес-

модельдер, цифрлық экономика және креативті индустриялар.  

6. Денсаулық, қоғам және әл-ауқат 
Қоғамдық денсаулық, әлеуметтік зерттеулер, жастардың әл-ауқаты, инклюзия, әлеуметтік 

инновациялар және қоғамның тұрақты дамуы. 

 

ҚАТЫСУШЫЛАРҒА ҚОЙЫЛАТЫН ТАЛАПТАР 

GLOBAL STUDENT FORUM – 2026 халықаралық студенттік ғылыми-инновациялық 

конференциясына Қазақстан Республикасының және шетелдік жоғары оқу орындарының білім 

алушылары қатыса алады (бұдан әрі – қатысушылар). 

1. Конференцияға ұсынылатын ғылыми жұмыс немесе жоба бекітілген ғылыми бағыттардың 

біріне сәйкес болуы тиіс. 

2. Зерттеу, жоба, постер немесе стартап автордың немесе авторлар тобының дербес жұмысы 

болуы және академиялық адалдық қағидаттарына сәйкес орындалуы қажет. 

3. Ғылыми баяндама немесе стартаптар мен инновациялық жобалар зерттеу мәселесі, мақсаты, 

әдістері, негізгі нәтижелері мен қорытындысы нақты көрсетілуі тиіс. 

4. Жасанды интеллект құралдарын зерттеу құралы немесе әдісі ретінде пайдалануға болады. 

Оларды қолдану жауапты, ашық және академиялық адалдық талаптарына сәйкес болуы қажет. 

5. Қатысушы ғылыми баяндама, студенттік ғылыми зерттеулер сайысы, ғылыми постерлер 

көрмесі, үш минуттық ғылыми зерттеу таныстырылымы, халықаралық зерттеу командаларының 

сайысы, жасанды интеллект және ғылыми зерттеу сайысы, стартаптар мен инновациялық жобалар 

таныстырылымы форматтарына өтінім бере алады. 

6. Ғылыми мақала 5–7 бет көлемінде рәсімделеді; Times New Roman, 12 кегль, жоларалық 

интервал – 1. Түйіндеме қазақ, орыс және ағылшын тілдерінде 70–100 сөз көлемінде беріледі; тақырып 

пен түйін сөздер қоса көрсетіледі. Парақ параметрлері: жоғарғы және төменгі – 20 мм, сол жақ – 30 мм, 

оң жақ – 15 мм, азат жол – 1 см. Сол жақ жоғары бұрышта ӘОЖ (УДК) индексі көрсетіледі. Мақала 

тақырыбы бас әріптермен, қою қаріппен, ортасына тураланып жазылады. Автордың аты-жөні, 

академиялық мәртебесі, оқу орны және ғылыми жетекшісі туралы мәлімет көрсетіледі. Әдебиеттер 

тізімі мақаланың соңында беріледі, мәтіндегі сілтемелер тік жақшадағы нөмірлермен рәсімделеді. 

Мақала өзекті, ғылыми тұрғыдан жаңа және практикалық жағынан маңызды болуы тиіс; плагиатқа жол 

берілмейді. 

Ғылыми мақала ұсыну конкурсқа қатысудың міндетті шарты болып табылмайды. 

Мақаланы материалдар жинағына жариялауға ұсыну қатысушының өтінімінде жеке 

белгіленеді. Мақалаларды редакциялық-техникалық іріктеу конкурс қазыларының 

бағалауынан бөлек жүргізіледі. 

7. Ғылыми постер зерттеудің мақсатын, әдісін, негізгі нәтижесін және қорытындысын қысқа әрі 

көрнекі түрде көрсетуі тиіс; қосымша материалға өтетін QR-код орналастыру ұсынылады. 

8. Үш минуттық ғылыми зерттеу (3-Minute Research Pitch) таныстырылымына қатысушы 

зерттеуінің мәнін, нәтижесін және маңызын 3 минут ішінде түсінікті әрі дәлелді түрде ұсынуға дайын 

болуы тиіс. 

9. Стартаптар мен инновациялық жобалар таныстырылымында мәселе, ұсынылатын шешім, 

жаңашылдығы, практикалық маңызы және іске асыру мүмкіндігі көрсетілуі тиіс.  

10. Халықаралық зерттеу командаларының сайысына қатысушылар ұйымдастыру комитеті 

қалыптастыратын аралас халықаралық команда құрамында жұмыс істеуге және берілген тапсырманы 

белгіленген уақытта орындауға дайын болуы қажет. 

11. Конференцияның жұмыс тілдері – қазақ, орыс және ағылшын тілдері. Халықаралық 

командалық және финалдық форматтарда ағылшын тілін қолдануға басымдық беріледі. 



12. Қатысушы белгіленген мерзімде өтінімін, ғылыми жұмысын немесе жоба материалын және 

ұйымдастыру комитеті талап ететін мәліметтерді толық ұсынуы қажет. 

13. Қатысушылар ғылыми пікірталас мәдениетін, академиялық әдепті, авторлық құқықты және 

басқа қатысушылардың пікіріне құрмет қағидаттарын сақтауы тиіс. 

ҰЙЫМДАСТЫРУ ЖАРНАСЫ ЖӘНЕ КОНКУРС ФОРМАТТАРЫНА ҚАТЫСУ ТӘРТІБІ 

Ұйымдастыру жарнасы – 3 000 теңге. 

Ұйымдастыру жарнасы әр қатысушыдан бір рет төленеді және GLOBAL STUDENT FORUM – 

2026 аясындағы бірнеше ғылыми және конкурстық форматқа қатысуға мүмкіндік береді. Бірнеше 

форматқа қатысқаны үшін қосымша ұйымдастыру жарнасы алынбайды. 

Қатысушы өтінім нысанында өзі қатысатын форматтарды белгілейді және олардың әрқайсысы 

бойынша белгіленген талаптарды орындауы тиіс. 

Қатысушы мына форматтардың біреуіне немесе бірнешеуіне өтінім бере алады: 

 Ғылыми баяндама;  

 Ғылыми постерлер көрмесі;  

 Үш минуттық ғылыми зерттеу таныстырылымы;  

 Жасанды интеллект және ғылыми зерттеу сайысы;  

 Стартаптар мен инновациялық жобалар таныстырылымы;  

 Халықаралық зерттеу командаларының сайысы.  

Қатысушыларды орналастыру және жол шығындары: 

Басқа қалалардан және шетелден офлайн форматта қатысу үшін келетін студент-

қатысушылардың жатын орны ұйымдастырушы университет тарапынан тегін қамтамасыз етіледі. 

Орналастыру қажеттілігі өтінімде алдын ала көрсетілуі тиіс. Профессор/ғылыми жетекші (ментор) 

үшін орналастыру шарттары ұйымдастыру комитетімен алдын ала келісіледі. 

Тараз қаласына келу және кері қайту жол шығындары жіберуші тараптың есебінен жүзеге 

асырылады. 

Онлайн қатысу тәртібі: онлайн қатысушылар ғылыми баяндама, үш минуттық ғылыми зерттеу 

таныстырылымы, жасанды интеллект және ғылыми зерттеу сайысы, сондай-ақ стартаптар мен 

инновациялық жобалар таныстырылымына техникалық мүмкіндік болған жағдайда қатыса алады. 

Ғылыми постерлер көрмесіне онлайн қатысу электрондық постер форматында ұйымдастыру 

комитетінің шешімімен жүзеге асырылады. Халықаралық зерттеу командаларының сайысына онлайн 

қатысу команда құрамы мен техникалық мүмкіндіктерге байланысты алдын ала расталады. Онлайн 

және офлайн қатысушылар бірдей бағалау критерийлері бойынша бағаланады. 

Төлем реквизиттері: АО «БанкЦентрКредит», БСН 080640010161, IBAN 

KZ288562203101941039, БИК KCJBKZKX, КБЕ 17. Kaspi арқылы: Төлемдер → Шерхан Мұртаза 

атындағы Халықаралық Тараз университеті → «Типографиялық қызмет үшін төлем» → 3 000 теңге. 

Материалдарды қабылдау: nauka.innovatsiya.itu@mail.ru электрондық поштасы арқылы 

немесе ХТУ Ғылым және инновация басқармасының 200-кабинетінде (Желтоқсан көшесі, 69 «Б»). 

Материалдарды қабылдаудың соңғы мерзімі: 30 қазан 2026 жыл. 

Байланыс және ұйымдастыру мәселелері бойынша: 

 Нарботаева Сара — 8 771 343 92 28; 

          Таубек Диана Ерболықызы — 8 747 510 20 33. 

Шетелдік қатысушылар және ағылшын тіліндегі коммуникация бойынша: 

Шәріп Мерей — 8 701 671 36 60. 

 1-қосымша 

GLOBAL STUDENT FORUM – 2026 

I ХАЛЫҚАРАЛЫҚ СТУДЕНТТІК ҒЫЛЫМИ-ИННОВАЦИЯЛЫҚ КОНФЕРЕНЦИЯ 

ҚАТЫСУШЫНЫҢ ӨТІНІМ НЫСАНЫ 

№ Мәлімет Толтыру 

1 Қатысушының аты-жөні  

2 Ел  

3 Жоғары оқу орнының толық атауы  

4 Факультет / білім беру бағдарламасы  

5 Оқу деңгейі және курсы Бакалавриат ____ курс 

6 Электрондық пошта  

7 Байланыс телефоны  

8 
Ғылыми жетекшінің аты-жөні, ғылыми 

дәрежесі/лауазымы 
 

9 Ғылыми жұмыстың / жобаның атауы  

10 Ғылыми бағыт 1 / 2 / 3 / 4 / 5 / 6 

11 Қатысу форматы Офлайн / онлайн 

12 Жұмыс тілі Қазақ / орыс / ағылшын 

13 Қатысу түрі 

Ғылыми баяндама /  Ғылыми постерлер көрмесі / 

Үш минуттық ғылыми зерттеу таныстырылымы / 

Халықаралық зерттеу командаларының сайысы / 

Жасанды интеллект және ғылыми зерттеу сайысы 

/ Стартаптар мен инновациялық жобалар 

таныстырылымы 

14 
Мақала материалдар жинағына 

ұсыныла ма? 
Иә / Жоқ 

15 
Халықаралық аралас команда 

құрамында жұмыс істеуге дайын ба? 
Иә / Жоқ 

16 Қосымша ақпарат / арнайы қажеттілік  

Қатысушының растауы: Ұсынылған мәліметтердің дұрыстығын растаймын. Конференцияның 

академиялық адалдық, авторлық құқық және жасанды интеллект құралдарын жауапты пайдалану 

талаптарын сақтауға келісемін. 

Күні: ____________________                         Қатысушы: ______________________________ 

 

 

 

 

 



2-қосымша 

GLOBAL STUDENT FORUM – 2026 

КОНКУРСТАРДЫ ӨТКІЗУ РЕГЛАМЕНТІ 

1. Жалпы ережелер 

1. Барлық конкурс форматтары қатысушыларға алдын ала жарияланған талаптар мен бағалау 

критерийлері бойынша өткізіледі. 

2. Әр жұмысты кемінде 3 қазылар алқасының мүшесі тәуелсіз бағалайды. Қазылар алқасының 

төрағасы бағалауды ұйымдастырады, мүдделер қақтығысын бақылайды және қорытынды хаттаманың 

рәсімделуіне жауап береді. 

3. Қатысушыларды бағалау кезінде оқу орны, ел, ғылыми жетекші немесе жеке таныстық 

артықшылық бермеуі тиіс. Мүмкін болған жағдайда бағалау парақтарында қатысушы коды 

қолданылады. 

4. Қорытынды балл – қазылар қойған балдардың орташа арифметикалық мәні. Нәтиже екі ондық 

таңбаға дейін есептеледі. 

5. Балл тең болған жағдайда басымдық ғылыми негізділікке, одан кейін авторлық 

үлес/жаңашылдыққа, практикалық маңызға және қорғау сапасына беріледі. 

6. Апелляция тек техникалық немесе рәсімдік қате бойынша (баллды қате қосу, қатысушыны қате 

сәйкестендіру, регламенттің қолданылмауы) нәтижелер жарияланғаннан кейін 30 минут ішінде 

қабылданады. Қазылардың академиялық сараптамалық пікіріне қайта бағалау жүргізілмейді. 

7. Плагиат, деректерді әдейі бұрмалау, жалған авторлық, жарияланбаған AI қолдануын жасыру 

немесе басқа елеулі академиялық адалдық бұзушылығы анықталса, ұйымдастыру комитеті жұмысты 

конкурс нәтижесінен шығара алады. 

2. Ғылыми постерлер көрмесі 

 Постерде зерттеудің тақырыбы, мақсаты, әдістері, негізгі нәтижелері мен қорытындысы 

міндетті түрде көрсетілуі тиіс.  

  Постердің жоғарғы бөлігінде GLOBAL STUDENT FORUM – 2026 форумының атауы және 

Шерхан Мұртаза атындағы Халықаралық Тараз университетінің ресми логотипі міндетті түрде 

орналастырылуы тиіс.  

  Постерде автордың аты-жөні, жоғары оқу орнының атауы, ел/қала және ғылыми жетекшісі (бар 

болған жағдайда) көрсетіледі.  

  Қосымша материалдарға, толық зерттеу жұмысына немесе жоба туралы ақпаратқа өту үшін 

QR-код орналастыру ұсынылады, бірақ ол міндетті бағалау шарты болып саналмайды.  

  Белгіленген постер-сессия кезінде автор өз зерттеуін 3 минутқа дейін таныстырады және 

қазылар алқасының сұрақтарына жауап береді.  

  Постерді бағалау кезінде ғылыми мазмұн, зерттеу нәтижелерінің негізділігі және ақпараттың 

логикалық берілуі негізгі басымдыққа ие болады. Дизайн мен визуалдық безендіру ғылыми мазмұнды 

толықтыруы тиіс. 

3. Үш минуттық ғылыми зерттеу таныстырылымы 
• Таныстырылымның ең ұзақ уақыты – 3 минут. 

• Бір статикалық слайдқа рұқсат етіледі; анимация, видео, дыбыс және қосымша реквизит 

қолданылмайды. 

• Уақыт қатысушы сөйлей бастаған сәттен есептеледі. 

• 3 минуттан 10 секундқа дейін асса, «уақыт регламенті» критерийі бойынша 0 балл қойылады; 

10 секундтан артық асса, қатысушы конкурс финалындағы жүлделі орынға үміткер бола алмайды. 

• Бағалауда ғылыми мазмұнның түсініктілігі, негізгі нәтиже, зерттеудің маңызы, кең аудиторияға 

түсінікті тіл және коммуникация сапасы ескеріледі. 



4. «Жасанды интеллект және ғылыми зерттеу» сайысы 

• AI құралын қолданудың өзі артықшылық бермейді; оның зерттеу мақсатына сәйкестігі және 

ғылыми әдіске орынды кіріктірілуі бағаланады. 

• Қатысушы қандай AI құралын, қандай мақсатта және зерттеудің қай кезеңінде қолданғанын 

ашық көрсетуі тиіс. 

• AI ұсынған нәтиже автор тарапынан тексеріліп, сыни бағалануы керек; қате немесе ойдан 

шығарылған деректерді (AI-дың қате немесе ойдан шығарылған жауабы) анықтау тәсілі түсіндіріледі. 

• Жеке/құпия деректер, авторлық құқық, ықтимал алгоритмдік біржақтылық және адам тарапынан 

бақылау мәселелері ескеріледі. 

• Соңғы ғылыми тұжырым мен жауапкершілік авторға тиесілі. 

5. Стартаптар мен инновациялық жобалар финалы 

• Жобаны таныстыру – 5 минут, сұрақ-жауап – 3 минут. 

• Қатысушы проблема, шешім, жаңашылдық, нысаналы аудитория, іске асырылу мүмкіндігі және 

күтілетін әсерді көрсетуі тиіс. 

• Прототип немесе сынақтан өткізу нәтижелері болған жағдайда көрсетуге болады, бірақ 

студенттік деңгейде міндетті шарт емес. 

• Нарықтық дәлелдеме бағалануы мүмкін, бірақ ғылыми/технологиялық негізділік пен іске 

асырылу мүмкіндігін алмастырмайды. 

6. Халықаралық зерттеу командаларының сайысы 

• Команда 4–6 студенттен құрылады; мүмкіндігінше кемінде 2 елдің немесе 2 университеттің 

өкілдері араластырылады. 

• Командаларды ұйымдастыру комитеті жеребе/теңгерімді бөлу қағидасымен қалыптастырады. 

• Тапсырма бірінші күні беріледі; командалар бірінші күнгі сессияда бастап, келесі күнгі финалға 

дейін жұмысты аяқтайды. 

• Менторлар ұйымдастыру және жалпы бағыт бойынша кеңес бере алады, бірақ шешімді әзірлеуге 

тікелей қатыспайды. 

• AI және ашық цифрлық ресурстарды пайдалануға рұқсат етіледі, бірақ қолданылған негізгі 

құралдар мен дереккөздер финалда ашық көрсетіледі. 

• Финалдық қорғау: 7 минут таныстыру + 3 минут сұрақ-жауап. 

• Бағалауда ғылыми негізділікпен қатар командалық жұмыс, рөлдерді бөлу және 

халықаралық/пәнаралық көзқарастарды біріктіру ескеріледі. 

